
A yaan pisaxa 
paamuina fenamo 
na Yesus a savat 
pe Betani, a bina si 
Lasarus aava nane fo 
xel fatatoi fa'ulie ti la 
mamaat. Na Maria a siak a 
fomirak vuk pana mo 
musung roxo lana, ri xalie 
pana naart e a mamareiai 
ina molava temasaat. E nane maa 
xamak a ro ka Yesus pana e mui a 
fapigalipe pana fui sina. A lifu aave a las 
faagut paaliu pana lasan roxo ina naart. 



E na Judas Iskeriot aava saxa yaamut, a falet xe sina 
mu memai priis senaso rao i taa pet lisan na Yesus xe 
siri. E layaan ri langaie ri faamamaas 
paaliu e ri kuus o ri taa tavai na 
Judas pana faat ‘silva’. E nane 
a lalamon o laso ta yaan e 
pana so ta vilaana a 
fexaxaas nane i taa pet 
lisan na Yesus xe 
siri pana. 



E mu fefeng ri usi fatak a 
ferawaian si Yesus e ri fe 
faigotan a fanganan xena Fenamo 
ina Paaliuan. Layaan ri taxa fangan, 
na Yesus a siak a nebret e a kuus 
faasiroxo xe sina Piran pana e viaxe 
e tavai a mu fefeng sina pana e a 
kuus, “Siaxe e ngane, a vipin siak ve.” 
 



E nane siak a lisa pana raarum wain 
e kuus faasiroxo xe sina Piran 
pana e tavai nari pana e a kuus, 
“Num sena, nami saxa saxa
senaso a raarum wain aanabe' ve a 
ria iga aava tiuanan talo Piran i taa 
lamon tapin a mu vilaana saat sina mu 
rabuna xapiak. A ria aanabe' a 
fakalimaan fatateak a 
turoxoian sina 
Piran.”



“Saimon, Saimon, langai! Na Setan a vubuk rao i taa 
valam nano; i taa fepatoxan nano malaan sena kam e a 
xawa, a xavil ina i taa waan e a xavil ina no taa tapine.
Taasaxa ne fo fenung pama, Saimon, talo a namkaian 
siim i taa pife poxo. E layaan no ulaa xe siak, fagut a 
mu tiam.” Taasaxa na Pita a suie, “Memai, ne taa vipis 
e maat xuvul pama.” Na 
Yesus a suie, “Ne 
xuus nano, Pita, a 
pura taa pife 
taliskukuk lunai e 
no taa 
faaxolusanau 
faatalatul.” 



Na Yesus xuvul pana mu 
fefeng sina ri falet xe la 
bina Getsemani e nane 
xuus nari, “Nai nabe’ e 
ne taa falet patak 
famodak xena fenung.” E 
nane taxa lo kuus, “Aaba, 
Tamaang! Nano, no 
fexaxaas sena vil a maana 
mo xapiak. Tamo a fexaxaas, 
muta tavaiau pana maasaxan 
aanabe'. Taasaxa muta usi a 
vubuxanan siak. No texaas 
tuuna sena so ta mo a roxo.” 



Lavaxa, na Judas a savat la nobina aapave xuvul pana 
mu rabuna ina rawen aava mu matalava Juda ri feng 
nari e saxanu fefeng sina memai priis e mu 
Ferasi vaxa. E nari xapiak ri toxan a lamak e 
laam e maana mo ina fevisan: a tol, 
vam e pinis. E a saxa a sip a 
sisiak sina priis lava e patal 
a tangana la pamuaan. 
Taasaxa na Yesus a 
suie, “Mune.” E nane 
tao faroxoi a tangana 
sisiak aave. 



Ri pis na Yesus e ri lisan falaxe xe la lifu sina priis 
lava. Na Pita xo usi saa taasaxa waan lasuun famodak.
A fata taxa raam la xunamalei e na Pita maa nai 
xuvul pari aava ri taxa 
nai maari.



E saxa sisiak sina memai 
priis, a tauna mataa aava 
na Pita patal tapin a 
tangana, a tisui 
faagutane, “Naak, ne 
fo xalum nano xuvul pana 
pave la nobina ina olif?”
E na Pita a faaxolus fulaa e la 
noyaan aave xa a pura a 
taliskukuk. E na Pita a savat xe 
lamalei e taangiis faagut. 



E mui a faxuvulan ina rabuna aave 
ri tamasiak e ri lisan na Yesus xe 
si Pailat. E voxo na Pailat a fin na 
Yesus, “Nano, no piran sina mu 
Juda, bo?” E na Yesus a suie, 
“Aang, a malaan sena 
ferawaian siim.” Na 
Pailat a vubuk rao i taa 
mulus tapin na Yesus e 
nane ferawai fulaa. Taasaxa

ri taxa xukulai lunai, “Niil 
fataxutane, niil fataxutane.” 



E voxo na Pailat a kuus turoxo o ri 
taa xele xena niil fataxutane. E ri 
yot na Yesus e ri timin a bolo sina 
xuluna xena yaasaana xe la bina ri 
xalie pana Bina ina Veng; lana pok 
Hibru ri kuus ‘Golgaata’.



E pave ri niil fataxutane. Ri niil 
fataxutan a xasaro mataa sait 
e ri fatiginei nare la ro xasing 
ina bolo si Yesus. 



A marapi aava fuuna tofai lana tang lifu lotu a tiririk 
la palou ina ti laa'ui xe lapia. E na Yesus a xukulai 
faagut, “Tamaang, ne tavai nano pana vovau iga.” 
Nane ferawai malaan e a maat. 



a saxa matalava sina mu Juda, na 
Yosep ti Erimatia aava namkai sena 
fatataganan sina Piran, nane a 
fagut a lamonan sina e fe 
fin na Pailat pana vipin i 
Yesus. E na Yosep 
xuvul pana saxano 
rabuna ri maraan a 
marapi pasak e ri 

vil fadui a 
vipin i Yesus e 

       ri xafute pana 
     marapi pasak aave 
    e ri timine lana liing.   
  (A liing aanabe' ve a    
  mataa fo taxe lana 
  faat xena xaafaian.) 
  E ri vil votan a matana    
  liing pana faat molava.



A yaan mui aava Yaan ina Fangaafusan, 
a mu paamua priis xuvul pana mu 
Ferasi ri falet faxuvul 
xena ferawai xuvul pa 
Pailat e ri kuus, 
“Matalava, maam 
lamon fa'uli a 
ferawaian sina 
mataa ina bitan 
                . . .”



“Layaan i taxa to lunai a kuus, 
‘Lamina yaan talatul ne 
taa to fa'ulaa E voxo ri 
fe timin a fakalimaanan 
xuluna tang faat aave 
e ri feng a mu rabuna 
ina rawen xena 
kaalum votai.”



Lamina Yaan ina Fangaafusan, 
la paanen lolof la yaan mata 
ina ‘wiik’, na Maria ti 
Mekdala xuvul pana 
xasa Maria, re falet 
xe la liing ina 
mamaat aave. 



E fataapus a toxan a mara'ulia lava 
senaso a saxa angelo sina Memai 
a sivimaan ti laa'ui la 
xunavata e fe pul tapin a 
tang faat aava ti votan 
a liing e a nai xuluna. 
E mu rabuna ina 
rawen ri poxo xe 
                                                   lapia pana 
                                                   matautan e ri mati 
                                                   fatak malaan sena 
                                                   mu mamaat. 



A angelo aave a ferawai xe sina 
rovaat tefin e a kuus, “Muta 
mataut, ne texaas o me taxa 
seng na Yesus aava ri niil 
fataxutane. Nane pife 
waan nabe'; a Piran 
fo fatatoi fa'ulie ti 
la maatan malaan 
sena fo ferawai 
               pana. 

Man, xalum a bina 
aava nane fo mati 
lana.



E voxo re ta'ulan fatapusan a liing ina 
mamaat aave. Re mataut taasaxa re 
bas pana faamamaasan e re fala 
fataapus xena xuus a mu fefeng 
pana. E na Yesus a savat fa'ipul 
sire e a kuus, “Paanen Roxo 
name.” Re falet faasilak xe 
sina e re bukaak xe lapia e 

tao a kana e re nanguse.



E muibak nane savat xe sina mu yaamut layaan ri 
taxa mati fafangan e fe gil nari sena vungutan siri 

e sena lamonan vaang siri. Senaso ri pife langai 
faroxoi a kuusan sina fesing siri e ri pife lamon 
faroxo pana ferawaian sina. Pevoxo, layaan na 

Memai Yesus a taxapus pana ferawaian aanabe' a 
Piran ti laa'ui a xel fa'ulie e nane fe nai la 

pamuaan lana vepen sina Piran.

Senaso, a Piran a vubuxan xasingit a 
mu rabuna xapiak la xavala e voxo 
nane turoxo pana maatan sina Lak 
Tomexaan Fatak sina talo nase' ta 

mataa aava i taa namkai sena, i 
         taa pife maat, taasaxa i 
            taa toxan a toyan 
                vulai, vulai.



Romans 3:23 
senaso a mu rabuna xapiak ri fo vil a saat e ri faasaal 

sena miridingan ina Piran.

Romans 6:23
 Senaso a mamareiai ina vilaana saat ve a maatan, 

taasaxa tatavaian sina Piran xe siri aava ri waan la 
xuvulaian xuvul pa Yesus Krais ve a toyan i taxa waan 

vulai xe vulai.
     

    Hebrews 9:27
A maana rabuna xapiak ri taa maat faasaxa mon e mui ri 

taa savat la matana Piran xena tiisaan nari.



Ephesians 2:8,9
 Senaso mi namkai, a Piran a pisingan nami pana 
xakaavangan xatam sina xena fakaxupaan nami. A pife 
savat sena faisok simi, piau, piau paaliu! A fakaaxupan 

aanabe' ve a tatavai xatam sina Piran.
 E senaso a Piran xa a tatavai pana fakaaxupan 

aanabe', pi ta mataa a fexaxaas sena ferawai falalava 
sena vilaana sina xa.

Romans 10:9,10
 A fepitaian simaam a malaan: layaan no kuus 

fasavat o “Yesus ve a Memai” e layaan mi namkai la xunus 
imi o a Piran a fatatoi fa'ulie ti la mamaat- lana yaan 

fatak aave a Piran i taa fakaxup nami.
 Senaso mi tigina fatak la matana Piran layaan mi 

namkai la xunus imi e mi fakaxupan layaan mi kuusan 
fasavate pana valami.



John 3:16,17
 “Senaso, a Piran a vubuxan xasingit a mu rabuna 

xapiak la xavala e voxo nane turoxo pana maatan sina Lak 
Tomexaan Fatak sina talo nase' ta mataa aava i taa 

namkai sena, i taa pife maat, taasaxa i taa toxan a toyan 
vulai, vulai.

A Piran pife feng a Lak Tomexaan sina xena lisan a 
fakasanaman xe sina mu rabuna xapiak, piau. Nane tavaie 

pana faisok xena fakaxupaana mu rabuna.

1 John 5:11-13
E a ferawaian tuuna a malaanabe': a Piran fo tavai 

netaara pana toyan vulai, vulai e a toyan naang taxa waan 
xuvul pa Natuna. A mataa aava namkai se Natuna, a 

toxan a toyan aave. A mataa aava vungut se Natuna, a 
piau ta toyan. A mo aanabe' ne fo xaleie xe simi aava mi 

namkai se Natuna Piran talo mi taa texaas o mi 
toxan a toyan vulai, vulai.

